
„საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის თანხის გამოყოფის თაობაზე“  საქართველოს მთავრობის 2020 წლის 30 იანვრის N169 განკარგულებაში ცვლილების შეტანის შესახებ საქართველოს მთავრობის განკარგულების პროექტზე

1. ინფორმაცია სამართლებრივი აქტის პროექტის შესახებ

	
	წარმოდგენილი საქართველოს მთავრობის განკარგულების პროექტი მომზადდა „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164 განკარგულებისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის, სამინისტროს მიმდინარე წლის 11 მარტის  N01/3093 წერილის საფუძველზე. პროექტი ითვალისწინებს „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის თანხის გამოყოფის თაობაზე“  საქართველოს მთავრობის 2020 წლის 30 იანვრის N169 განკარგულებაში ცვლილების შეტანას და სამინისტროსათვის დამატებით 3.0 მლნ ლარის გამოყოფას. აღნიშნული თანხა მიმართული იქნება კორონავირუსის დაავადების წინააღმდეგ სახელმწიფოს მზადყოფნისა და პრევენციული ღონისძიებების გასატარებლად, კერძოდ, ჯანმრთელობის მსოფლიო ორგანიზაციის შესაბამისი რეკომენდაციის გათვალისწინებით, მომსახურების/საქონლის შესყიდვაზე (ხელოვნური სუნთქვის აპარატები (სატრანსპორტო), 30 ემერჯენსის ბოქსირებული პალატის აღჭურვისათვის სამედიცინო აპარატურა და სამედიცინო საგნები, დაცვის საშუალებები).
    	ამასთან, განკარგულების პროექტის თანახმად  საქართველოს ფინანსთა სამინისტრომ წლიური საბიუჯეტო კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის დამტკიცებულ პროგრამულ კლასიფიკაციაში  უნდა დაამატოს პროგრამული კოდი „27 03 03 11  - ახალი კორონავირუსული დაავადების COVID 19-ის მართვა“, ხოლო საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ - მისი სისტემის ფარგლებში განსაზღვროს აღნიშნული პროგრამული კოდის ასიგნებების განმკარგავი საბიუჯეტო ორგანიზაციები.

2. ინფორმაცია ევროკავშირის სამართლებრივი აქტის შესახებ

	განკარგულების პროექტი არ უკავშირდება ევროკავშირის რომელიმე სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

3. პროექტის მიღებით გამოწვეული საფინანსო - ეკონომიკური შედეგების გაანგარიშება:
	
პროექტი ითვალისწინებს „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს მთავრობის სარეზერვო ფონდიდან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის დამატებით 3.0 მლნ ლარის გამოყოფას. ამასთან, საქართველოში ახალი კორონავირუსის შესაძლო გავრცელების აღკვეთის და დაავადებების შემთხვევებზე რეაგირების ღონისძიებების დასაფინანსებლად საქართველოს მთავრობის სარეზერვო ფონდიდან სამინისტროსთვის სულ გამოყოფილი იქნება 4.0 მლნ ლარი.
4. პროექტის მოსალოდნელი შედეგები:

პროექტის მიღება ხელს შეუწყობს საქართველოში კორონავირუსის დაავადების წინააღმდეგ სახელმწიფოს მზადყოფნისა და პრევენციული ღონისძიებების გატარებას.

5.      პროექტის განხორციელების ვადები:

პროექტით გათვალისწინებული ღონისძიებები განხორციელდება 2020 წლის ბოლომდე.

6.     პროექტის ავტორი და წარმდგენი:

პროექტის ავტორია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, ხოლო წარმდგენი - საქართველოს ფინანსთა სამინისტრო.





























პროექტი
საქართველოს მთავრობის
განკარგულება №     
     
2020 წლის                                                            ქ. თბილისი

„საქართველოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის თანხის გამოყოფის თაობაზე“  საქართველოს მთავრობის 2020 წლის 30 იანვრის N169 განკარგულებაში ცვლილების შეტანის შესახებ

      საქართველოს ზოგადი ადმინისტრაციული კოდექსის 63-ე მუხლის თანახმად, „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის თანხის გამოყოფის თაობაზე“ საქართველოს მთავრობის 2020 წლის 30 იანვრის N169 განკარგულებაში შევიდეს ცვლილება და განკარგულების ტექსტი ჩამოყალიბდეს შემდეგი რედაქციით:

„1. „საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164 განკარგულების შესაბამისად,  საქართველოს ფინანსთა სამინისტრომ, „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს მთავრობის სარეზერვო ფონდიდან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს გამოუყოს 4 000 000 (ოთხი მილიონი) ლარი;

2. დაევალოს საქართველოს ფინანსთა სამინისტროს, საქართველოს საბიუჯეტო კოდექსის 31-ე მუხლის თანახმად, „საქართველოს 2020  წლის სახელმწიფო ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის დამტკიცებულ პროგრამულ კლასიფიკაციაში  პროგრამული კოდის „27 03 03 11  - ახალი კორონავირუსული დაავადების COVID 19-ის მართვა“ დამატება;

3. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ მისი სისტემის ფარგლებში განსაზღვროს ამ განკარგულების მე-2 პუნქტით გათვალისწინებული პროგრამული კოდის ასიგნებების განმკარგავი საბიუჯეტო ორგანიზაციები.“




პრემიერ-მინისტრი                                                                             	გიორგი გახარია

